
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᓂᕐᓄᑦ ᑲᑎᒪᔩᑦ ᓄᓇᕕᒻᒥᐅᑦ 
ᖃᖓᑦᑕᔫᖁᑎᖏᑦᑕ ᐃᓂᓕᐅᕐᕕᖏᑦᑕ ᐊᐅᓚᓂᖏᓐᓂᑦ ᐅᑎᕐᑎᓯᑎᑦᓯᔪᖅ 

 
ᑰᑦᔪᐊᖅ, ᐊᐅᒡᒎᓯ 24, 2019 – ᓄᓇᕕᒻ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᓂᕐᓄᑦ ᑲᑎᒪᔩᑦ 
ᐱᓇᓱᐊᖃᑎᖃᕐᓱᑎᒃ ᓄᓇᕕᒻᒥᐅᑦ ᖃᖓᑦᑕᔫᖁᑎᖏᓐᓂᑦ, ᑲᓀᑎᐊᓐ ᓄᐊᑦ ᐊᒻᒪᓗ ᐃᓄᐃᑦ ᖃᖓᑦᑕᔫᖏᑦ, ᓇᑯᕐᓴᑐᖅ 
ᑐᓴᕐᑎᓯᒋᐊᒥᒃ ᐃᓂᓕᐅᕐᕕᒥᑕ ᐊᐅᓚᓂᖏᓐᓂᑦ ᐅᑎᕐᑎᓯᓚᖓᓕᕐᒪᓃᒃ ᐱᒋᐊᕐᓗᓂ ᐊᐅᒡᒎᓯ 31, 2020. 
ᓇᐅᑐᐃᓐᓇᖅ ᖃᖓᑦᑕᔫᒃᑯᑦ ᐊᐅᓚᒍᒪᔪᖅ ᑐᕋᐃᓐᓇᑐᒥᒃ ᐃᓂᓕᐅᕈᓐᓇᖃᑦᑕᓚᖓᓕᕐᑐᖅ ᑕᒦᓐᓂᑦ ᖃᖓᑦᑕᔫᑦ 
ᐃᓂᓕᐅᕐᕕᖏᓐᓂᑦ. 
 
ᖃᓪᓗᓈᑦ ᓄᓇᖓᓂᑦ ᐱᔪᐃᑦ ᐊᐅᓚᒍᒪᔪᑦ ᐊᖓᑦᑕᔫᒃᑯᑦ ᐊᖏᕐᑕᐅᓯᒪᕐᖄᕆᐊᖃᖃᑦᑕᓚᖓᔪᑦ ᓄᓇᕕᒻᒧᑦ 
ᐊᐅᓚᒍᒪᓂᕐᒧᑦ ᐊᖏᕐᑕᐅᓯᒪᐅᑎᒃ ᑐᑐᕐᓴᒐᖅ ᐱᔭᐅᒍᓐᓇᓱᓂᓗ ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ 
ᐱᒍᑦᔨᓂᕐᓄᑦ ᑲᑎᒪᔩᑦ ᐱᑐᑦᓯᒪᐅᑎᒃᑯᑦ ᕿᒥᕐᕈᔭᐅᕕᖓᓂᑦ.  
 
ᓄᑖᑦ ᒪᓕᒉᑦ ᓴᓗᒪᑦᓯᐊᕆᐊᖃᕐᓂᒨᓕᖓᔪᑦ ᐊᑐᕐᑕᐅᖃᑦᑕᓂᐊᓕᕐᑐᑦ ᒥᕝᕕᓂᑦ ᖃᖓᑦᑕᔫᒃᑰᓚᖓᔪᑦ ᐊᑦᑕᓇᕐᑐᒨᖁᓇᒋᑦ. 
ᖃᖓᑦᑕᔫᒃᑯᑦ ᐊᐅᓚᓚᖓᔪᓕᒫᑦ ᐃᕐᕈᑐᖃᑦᑕᕆᐊᓖᑦ ᐊᒻᒪᓗ ᐅᕝᕙᓗᓘᓐᓃᑦ ᖁᐱᕐᕈᐃᔦᒍᑎᒧᑦ ᐊᒡᒐᓂᐊᕐᓗᑎᒃ 
ᐃᑭᒋᐊᕐᑐᕕᐅᑉ ᐃᓗᐊᓂ, ᖃᖓᑦᑕᔫᒧᑦ ᐃᑭᓚᐅᕋᑎᒃ. ᐊᒡᒐᒧᑦ ᓴᓇᒉᑦ ᑮᓇᐅᐯᑦ ᓂᐅᕐᖃᕆᒃᑯᑏᓪᓘᓃᑦ 
ᐊᑐᕐᑕᐅᖃᑦᑕᕆᐊᖃᓚᖓᒍᓐᓀᑐᑦ. ᐋᓐᓂᐊᓯᐅᕆᒍᑎᑦᓴᔦᑦ ᑭᓯᐊᓂ ᑮᓇᑉᐯᑦ/ᓂᐅᕐᖃᕇᒃᑯᑏᑦ (ᑐᖑᔪᕐᑌᑦ) 
ᐊᑐᕐᑕᐅᒋᐊᖃᖃᑦᑕᓚᖓᓕᕐᑐᑦ ᐊᐅᓚᓚᖓᔪᓕᒫᓄᑦ ᐅᑭᐅᓕᓐᓄᑦ 12-ᓂᑦ ᐅᖓᑖᓄᓪᓗ ᐊᑐᕐᑕᐅᒋᐊᖃᕐᓱᑎᓗ 
ᖃᖓᑕᓂᓕᒫᕐᒥᓂᑦ. ᐋᓐᓂᐊᓯᐅᕆᒍᑎᑦᓴᔦᑦ ᑮᓇᑉᐯᑦ/ᓂᐅᕐᖃᕇᒃᑯᑏᑦ ᐁᑦᑐᑑᑎᐅᖃᑦᑕᓚᖓᔪᑦ ᑕᒪᖏᓐᓄᑦ 
ᖃᖓᑦᑕᔫᓄᑦ ᐃᑭᒋᐊᕐᑐᕕᐅᑉ ᐃᓗᐊᓂ.  
 
“ᑕᒪᕐᒥᒃ ᖃᖓᑦᑕᔫᒃ ᐃᓂᓕᕐᕕᒥᓂᑦ ᐊᐅᓚᑦᓯᒋᐊᓪᓚᖃᑦᑕᓚᖓᓕᕐᓂᖏᑦ ᓄᐃᑕᑎᑦᓯᔪᖅ ᐱᐅᔪᒥᒃ ᓄᓇᕕᐅᑉ 
ᐅᒃᑯᐃᐸᓪᓕᐊᓂᖓᓂᑦ ᓄᕙᓐᓇᐅᑉ ᐃᕐᐸᓯᒪᓂᖓ ᐊᑑᑎᒐᓗᐊᕐᑎᓗᒍ. ᐅᐱᒍᓱᑦᑐᒍᑦ 
ᑲᑐᑦᔨᖃᑎᒌᑦᓯᐊᑐᒻᒪᕆᐅᖃᑦᑕᓂᖏᓐᓄᑦ ᓄᓇᕕᒻᒥᐅᓂᑦ ᐊᑦᑕᓇᕐᑐᒨᕆᑦᑌᓕᓂᕐᒧᑦ”, ᐅᖃᕐᑐᖅ ᒥᓂ ᑯᔩ, ᓄᓇᕕᒻᒥ 
ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᓂᕐᓄᑦ ᑲᑎᒪᔩᖏᑕ ᑲᒪᔨᒻᒪᕆᖓ. 
 
“ᓄᕙᓐᓇᐅᑉ ᐃᕐᐸᓯᒪᓕᕐᓂᖓ ᐱᒋᐊᓚᐅᕐᓯᒪᑎᓪᓗᒍᓂᑦ, ᑲᓀᑎᐊᓐ ᓄᐊᑦ ᐱᓇᓱᐊᖃᑎᖃᖃᑦᑕᓚᐅᕐᑐᖅ ᓄᓇᕕᒻᒥ 
ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᓂᕐᓄᑦ ᑲᑎᒪᔨᖏᓐᓂᑦ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᑦ 
ᓄᓇᕕᒻᒥᐅᑦ ᖃᓄᐃᖕᖏᓯᐊᕆᐊᖃᕐᓂᖏᑦ ᓯᕗᓪᓕᐅᑎᑦᓱᒍ, ᐊᑐᕐᓂᖃᓪᓚᕆᑦᑐᐃᑦ ᑭᓯᐊᓂ ᖃᖓᑦᑕᔪᒃᑯᑦ 
ᐊᐅᓚᒍᓐᓇᑎᖃᑦᑕᓱᒋᑦ ᓄᓇᕕᒻᒥ ᐊᒻᒪᓗ ᐃᓂᓕᐅᕈᓐᓇᑎᑦᓯᓕᕐᓂᕗᑦ ᓇᐅᓕᒫᓂᑦ ᖃᓄᐃᖕᖏᓯᐊᕆᐊᖃᕐᓂᖅ 
ᖃᓂᒪᓐᓇᐅᓗ ᐃᕐᐸᑎᑕᐅᑦᑌᓕᓂᖓᓄᑦ ᒪᓕᒉᑦ ᒪᓕᑦᓱᒋᑦ”, ᐅᖃᕐᑐᖅ ᔮᓂ ᐋᑕᒥ, ᐊᖓᔪᕐᖄᖓ ᑲᓀᑎᐊᓐ ᓄᐊᑦ. 
 
“ᐃᓄᐃᑦ ᖃᖓᑦᑕᔫᖏᑦ ᓇᑯᕐᓴᑐᑦ ᖃᖓᑦᑕᔫᖏᑦ ᐅᑎᓚᖓᓕᕐᒪᑕ ᐊᐅᓚᓂᑐᖃᕆᓲᒥᓄᑦ ᖃᓪᓗᓈᑦ ᓄᓇᖓᓐᓂᑦ 
ᓄᓇᕕᒻᒧᑦ ᐊᐅᓚᓂᐅᓲᓂᑦ ᓄᓇᕕᒻᒥᐅᓂᓪᓗ ᐊᑦᑕᓇᕐᑐᒨᕆᑦᑌᓕᓂᖅ ᖃᖓᑦᑕᔫᕐᑐᓂᑦ ᓯᕗᓕᓪᓕᐅᑎᖏᓐᓇᓱᒍ”, 
ᐅᖃᕐᑐᖅ ᐱᑕ ᐋᑕᒥ, ᐃᓄᐃᑦ ᖃᖓᑦᑕᔫᖏᑦᑕ ᐊᖓᔪᕐᖄᖓ. 

 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᑐᑭᓯᒋᐊᕈᒪᒍᕕᑦ: ᒫᑭ ᐳᑐᓕᒃ 
 ᑐᓴᐅᒪᖃᑎᒌᑦᑎᓯᓂᕐᒥᒃ ᑐᑭᒧᐊᑦᑎᓯᔨᒋᔭᐅᓚᐅᕐᑐᑐᖅ, ᓄᓇᕕᒻᒥ ᐃᓗᓯᓕᕆᓂᕐᒥᒃ 

ᐃᓄᓕᕆᓂᕐᒥᓗ ᑲᑎᒪᔩᑦ 
 ᐅᖄᓚᐅᑎᖓᑕ ᑭᓯᑦᓯᒍᑎᖓ.: 514-602-0086 
 ᖃᕆᑕᐅᔭᒃᑯᑦ ᑐᕌᕈᑎᖓ: Maggie.Putulik.rr17@ssss.gouv.qc.ca 
 


